
विषय: कृषि में अत्याधुनिक प्रौद्योगिकी को आरंभ किया जाना
1296. श्री संजय सिंहः
क्या कृषि एवं किसान कल्याण मंत्री यह बताने की कृपा करेंगे किः
(क) सरकार की जमीनी स्तर के किसानों को कृषि में अत्याधुनिक प्रौद्योगिकी के लिए प्रोत्साहित करने तथा इसे लागू करने की क्या-क्या योजनाएं हैं;

(ख) यदि हां, तो तत्संबंधी ब्यौरा क्या है; और   
(ग) यदि कोई योजनाएं नहीं हैं, तो इसके क्या कारण हैं?     
उत्तर
कृषि एवं किसान कल्याण मंत्री (श्री नरेन्द्र सिंह तोमर)      
(क) आधुनिक कृषि के लिए उन्‍नत कृषि उपकरण और मशीनरी आवश्‍यक इनपुट हैं। इससे उत्‍पादकता तो बढ़ती ही है साथ ही मानव श्रम और कृषि लागत में कमी आती है। इससे अन्‍य  आदानों की दक्षता के उपयोग में सुधार करने में भी मदद मिलती है।      
(ख) उपर्युक्‍त तथ्‍यों को ध्‍यान में रखते हुए, देश में कृषि यंत्रीकरण को बढ़ाने हेतु सरकार द्वारा एक विशेष समर्पित स्‍कीम कृषि यंत्रीकरण उप-मिशन (एसएमएएम) शुरू की गई है जिसके तहत जुताई, बुवाई, पौध-रोपण, फसल कटाई, रीपिंग, थ्रैशिंग, पौध संरक्षण, अंतर फसल और अवशिष्‍ट  प्रबंधन के लिए प्रयोग किए जाने वाले विभिन्‍न प्रकार के कृषि उपकरणों और मंशीनरी की खरीद के लिए राजसहायता प्रदान की जाती है।            

पराली जलाने के कारण होने वाले वायु प्रदूषण की समस्‍या को दूर करने और फसल अवशिष्‍ट के स्‍व-स्‍थाने प्रबंधन के लिए किसानों को रियायती दर पर मशीनरी उपलब्‍ध करने के लिए हरियाणा, पंजाब, उत्‍तर प्रदेश, और राष्‍ट्रीय राजधानी क्षेत्र दिल्‍ली की सरकारों के प्रयासों को सहयोग प्रदान करने के लिए, वर्ष 2018-19 से 2019-20 की अवधि के लिए “पंजाब, हरियाणा, उत्‍तर प्रदेश और राष्‍ट्रीय राजधानी क्षेत्र दिल्‍ली राज्‍यों में फसल अवशिष्‍ट के स्‍व-स्‍थाने प्रबंधन हेतु कृषि यंत्रीकरण को बढ़ावा देना’’ पर एक नई केन्‍द्रीय क्षेत्र की स्‍कीम भी शुरू की गई है।             

उपर्युक्‍त के अलावा, सरकार ने देश में कृषि में आधुनिक कृषि तकनीक के प्रयोग को बढ़ावा देने के लिए विभिन्‍न स्‍कीमों को भी शुरू एवं तैयार किया है जैसे उचित संसाधन संरक्षण प्रौद्योगिकियों के साथ समेकित कृषि प्रणाली/फसलन प्रणाली; उच्‍च उपज वाले कीट/रोग सह्य फसल किस्‍में/संकर का विकास; सूक्ष्‍म सिंचाई के माध्‍यम से जल प्रयोग सक्षमता को बढ़ाना; मृदा परीक्षण आधारित उर्वरकों के संतुलित एवं विवेकपूर्ण उपयोग; एसएमएस, इंटरनेट किओस्‍क, किसान पोर्टल इत्‍यादि सहित विभिन्‍न आईसीटी समर्थित डिलीवरी चैनलों के माध्‍यम से किसान समुदाय को कृषि से संबंधित सूचना का प्रसार; जल्‍दी नष्‍ट होने वाले एवं जल्‍दी नष्‍ट न होने वाले उत्‍पाद का वैज्ञानिक भंडारण; सुव्‍यवस्‍थित कृषि; फसल विशिष्‍ट कृषि पर अद्यतन तकनीकी को बढ़ावा; बागवानी उत्‍पादों की संरक्षित खेती, जैविक कृषि इत्‍यादि।          

देश में कृषि में आधुनिक कृषि तकनीक  के प्रयोग को बढ़ावा देने के लिए सरकार द्वारा शुरू की गई विभिन्‍न स्‍कीमें निम्‍नानुसार हैं-    
(i)  कृषि विस्‍तार उप-मिशन (एसएमएई)
(ii)  बीज एवं पौध रोपण सामग्री उप-मिशन (एसएमएसपी) 
(iii)  पौध सरंक्षण एवं पौध संगरोध उप-मिशन (एसएमपीपी) 
(iv)  कृषि यंत्रीकरण उप-मिशन (एसएमएएम) 
(v)  राष्‍ट्रीय खाद्य सुरक्षा मिशन (एनएफएसएम) 
(vi)  राष्‍ट्रीय तिलहन एवं ऑयल पाम मिशन (एनएमओओपी) 
(vii) समेकित बागवानी विकास मिशन (एमआईडीएच) 
(viii) राष्‍ट्रीय सतत कृषि मिशन (एनएमएसए)
(ix)  राष्‍ट्रीय कृषि विकास योजना- कृषि एवं संबद्ध क्षेत्र के पुनरूद्धार हेतु लाभकारी दृष्‍टिकोण (आरकेवीवाई-रफ्तार)।  
(x) पंजाब, हरियाणा, उत्‍तर प्रदेश राज्‍यों एवं राष्‍ट्रीय राजधानी क्षेत्र दिल्‍ली में फसल अवशिष्‍ट के स्‍व-स्‍थाने प्रबंधन हेतु कृषि यंत्रीकरण को बढ़ावा।          
(ग) प्रश्‍न ही नहीं उठता।                 
*****                     
